
চেনা দায়।
৪৭




 স্বর্ণকার। আপনি মনে করুন বা না করুন, কিন্তু আপনি যে প্রতারিত হইয়াছেন, সে বিষয়ে আর কিছুমাত্র সন্দেহ নাই। এ অলঙ্কার কোনরূপেই সুবর্ণের হইতে পারে না, ইহা পিত্তলের গহনা।

 আমি। আপনি ঠিক বুঝিতে পারিয়াছেন যে, ইহা পিত্তলের?

 স্বর্ণকার। তাহাতে আর কিছুমাত্র সন্দেহ নাই। আমি কেন, আপনি যে কোন সুবর্ণ-ব্যবসায়ী লােককে দেখান, হাতে করিয়াই তিনি কহিবেন, ইহা পিত্তলের। কসিয়া দেখিবারও কোনরূপ প্রয়ােজন হইবে না।

 আমি। তাহা হইলে আপনাকে আর একটু কার্য্য করিতে হইতেছে।

 স্বর্ণকার। কি?

 আমি। আমার সহিত একবার আপনাকে আমার বাড়ীতে গমন করিতে হইবে।

 স্বর্ণকার। কেন?

 আমি। সে যে গহনা কয়খানি আমার নিকট রাখিয়াছিল, তাহার সমস্তগুলিই আমি আপনাকে দেখাইব। আপনি দেখিয়া বলিয়া দিন যে, সেই সকল অলঙ্কার পিত্তলের কি সুবর্ণের। নতুবা আমি কোনরূপেই আমার মন স্থির করিতে পারিতেছিনা।

 স্বর্ণকার। আর কয়খানি গহনা আছে?

 আমি। চারি পাঁচখানি হইবে।

 স্বর্ণকার। আচ্ছা চলুন, আপনি আমার প্রতিবেশী, আপনার একটী কথা না শুনিলে চলিবে কিরূপে? বিশেষতঃ আমদিগের কার্য্যই এই।

		 এই পাতা শেষ সম্পাদিত হয়েছে ০৯:৪২টার সময়, ২৯ ডিসেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

